
துளஸீபூஜா 3

துளஸீ லகு⁴பூஜா 1

ஶுக்லாம்ப³ரத⁴ரம் விஷ்ணும் ஶஶிவர்ணம் சதுர்பு⁴ஜம் ।
ப்ரஸந்நவத³நம் த்⁴யாயேத் ஸர்வவிக்⁴நோபஶாந்தயே ॥
ஶ்ரீபரமேஶ்வரப்ரீத்யர்த²ம் துளஸீதே³வீ ப்ரீத்யர்த²ம்
ஸர்வாரிஷ்டஶாந்த்யர்த²ம் ஸர்வமங்க³ளப்ராப்த்யர்த²ம் துளஸீபூஜாம் கரிஷ்யே ॥
(அப உபஸ்ப்ரு’ஶ்ய - பூர்வாங்க³பூஜா)

த்⁴யாயாமி துளஸீம் தே³ர்வீம் ஶ்யாமாம் கமலலோசநாம் ।
ப்ரஸந்நாம் பத்³மகல்ஹார வராப⁴ய சதுர்பு⁴ஜாம் ॥
கிரீட ஹார கேயூர குண்ட³லாதி³விபூ⁴ஷிதாம் ।
த⁴வளாம்ஶுகஸம்யுக்தாம் பத்³மாஸந நிஷேது³ஷீம் ॥
துளஸீம் தே³வீம் த்⁴யாயாமி ॥
அஸ்மிந் துளஸீக்ஷுபே துளஸீம் தே³வீம் ஆவாஹயாமி ।
விஷ்ணுவல்லபா⁴யை நம: -ஆஸநம் ஸமர்பயாமி ।
ஸர்வதே³வமயாயை நம: - பாத்³யம் ஸமர்பயாமி ।
ஸர்வதீர்த²மயாயை நம: -அர்க்⁴யம் ஸமர்பயாமி ।
தை³த்யாந்தக்ரு’த்ப்ரியாயை நம: -ஆசமநீயம் ஸமர்பயாமி ।
ஸர்வலோகஹிதாயை நம: -ஸ்நாநம் ஸமர்பயாமி ।
லக்ஷ்மீ ஸஹோத³ர்யை நம: - வஸ்ரயுக்³மம் கஞ்சுகம் ச ஸமர்பயாமி ।
மஹாதே³வ்யை நம: - க³ந்த⁴ம் குங்குமம் ஸமர்பயாமி ।
ரமாவாஸாயை நம: -அக்ஷதாந் ஸமர்பயாமி ।
அபீ⁴ஷ்டதா³யை நம: - புஷ்பாணி ஸமர்பயாமி ।
அர்சநா–
வ்ரு’ந்தா³யை நம: । வ்ரு’ந்தா³வந்யை நம: । விஶ்வபூஜிதாயை நம: ।
விஶ்வபாவந்யை நம: । புஷ்ப ஸாராயை நம: । நந்தி³ந்யை நம: । துலஸ்யை நம: ।

க்ரு’ஷ்ணஜீவந்யை நம: । (ஷோட³ஶஶநாமபி: ⁴,அஷ்டோத்தரஶநதநாமபி:⁴
ஸஹ்ஸ்ரநாமபி⁴ர்வா)
பாபஹாரிண்யை நம: -தூ⁴பம் ஸமர்பயாமி ।
ப⁴க³வத்யை நம: - தீ³பம் ஸமர்பயாமி ।
அம்ரு’தஸம்பூ⁴தாயை நந: -நைவேத்³யம் ஸமர்பயாமி ।
ஜக³த்³தா⁴த்ர்யை நம: - தாம்பூ³லம் ப²லாநி ச ஸமர்பயாமி ।
ஸுத³க்ஷிணாயை நம: - நீராஜநம் ஸமர்பயாமி ।
பரமேஶ்வர்யை நம: - புஷ்பாஞ்ஜலிம் ஸமர்பயாமி ।
அபீ⁴ஷ்டதா³யை நம: - ப்ரத³க்ஷிணநமஸ்காராந் ஸமர்பயாமி ।
துளஸீஸ்தோத்ராணி படே²த் । (ப்ரு’। 128- 140)

யாநி காநி ச பாபாநி ஜந்மாந்தரக்ரு’தாநி ச ।
தாநி தாநி விநஶ்யந்தி ப்ரத³க்ஷிணபதே³ பதே³ ।
துளஸீ தே³வ்யை நம: -ஸர்வோபசாராந் ஸமர்பயாமி ।
காயேந வாசா மநஸேந்த்³ரியைர்வா பு³த்³த்⁴யாத்மநா வா ப்ரக்ரு’தே:ஸ்வபா⁴வாத் ।
கரோமி யத்³யத்ஸகலம் பரஸ்மை நாராயணாயேதி ஸமர்பயாமி ।
॥ ௐ தத்ஸத் - ப்³ரஹ்மார்பணமஸ்து ।

